
 
 

UPV/EHUko IRAKASLEAK ORDEZKATZEKO PREMIAK BETETZEKO 
KANDIDATUENTZAKO POLTSA BERRIAK OSATZEKO LEHIAKETA PUBLIKOA. 

Otsailaren 25eko 3/2004 Legeak, Euskal Unibertsitate Sistemarenak, honakoa dio 
25. artikuluan: Lanpostuen zerrendetako lanposturen bat hutsik gelditzen bada, bai 
heriotzaren bat gertatu delako edo beste arrazoiren bat egon delako, bai lizentzia 
izateagatik zein legean aurreikusitako beste edozein arrazoirengatik norbait 
kanpoan delako, eta lanpostu hori atxikita dagoen jakintza arloko irakasleek 
irakaskuntzako premiei erantzun ezin badiete, unibertsitateak ordezkoak kontratatu 
ahal izango ditu, behar den beste denborarako, aplikatzekoa den lan kontratuarekin 
bat etorriz, betiere plantillen taxuketa orok eskatzen duen arrazionaltasuna, 
eraginkortasuna eta eragimena kontuan hartuta. 

Abenduaren 21eko 6/2001 Lege Organikoak, apirilaren 12ko 4/2007 Lege 
Organikoak emandako idazkeran, 48. artikuluan xedatzen du unibertsitateek aukera 
izango dutela lan araubideko irakasleak eta ikertzaileak kontratatzeko, Langileen 
Estatutuetan xedatutako modalitateen arabera, lanpostua gordeta izateko 
eskubidea duten langileen ordezkoak egin ditzaten. 

Aipatutako 3/2004 Legeak dio, 16. artikuluan, unibertsitateko irakasleen eta 
ikertzaileen kontratazioa lehiaketa publikoz egingo dela, berdintasun, merezimendu 
eta gaitasun printzipioak errespetatuz. 

Euskal Herriko Unibertsitateko Estatutuetan (otsailaren 15eko 17/2011 
Dekretuaren bidez onartuak), berriz, ondokoa dago jasota 37. artikuluan 27.4 
artikuluarekin lotuta: lanpostuak premiaz eta aldi baterako betetzeko, kontuan 
hartuko da Gobernu Kontseiluak onartutakoa UPV/EHUko Irakasleen Batzordearen 
proposamenari jarraiki. Edozelan ere, ezusteko arrazoien ondorioz premiaren bat 
sortu bada, bermatu egin beharko da irakaslana bete egingo dela araudian 
zehaztutako prozedurari jarraituz premia hori bete arte. 

Beraz, Euskal Herriko Unibertsitateko Gobernu Kontseiluak, 2011ko martxoaren 
10ean egindako bileran, Euskal Herriko Unibertsitateko irakasleen ordezkoak 
egiteko zerrendak gestionatzeko irizpideei buruzko arautegia onartu zuen (2011ko 
martxoaren 25eko EHAA). Helburua unibertsitateko sailetan behar diren ordezkoak 
betetzeko aukera izatea da, eta, beti ere, bermez, kalitatez eta eraginkortasunez 
betetzea. 

Ordezkoak egiteko zerrenden helburua 2015/2018 ikasturteetan (beste ikasturte 
batzuetarako luzatu daiteke) lan kontratudun bitarteko irakasleak kontratatzea da, 
betiere, kasuan kasuko jakintza arlo eta saileko plantillako irakasleek ez badute 
soberakinik aldi beterako irakaskuntza beren gain hartzeko eta egoera honakoetako 
bat bada: 

a) Irakasleak, bere eskubideei jarraituz, lanpostua uzten duenean lanpostua 
gordeta izateko eskubidea izanda (gaixotasun-baja edo lizentzia, amatasuna edo 
aitatasun-baja edo lizentzia, zerbitzu-betekizunak, zerbitzu bereziak, lizentzia 
sabatikoak, eszedentziak, lanaldi-murrizketak, sindikatuan lan egiteko liberazioa eta 
abar) edo irakaslea, irakats betebeharrak murriztuta izatea edo betebehar horietatik 
salbuetsita egotea dakarten kargu akademikoak betetzen dagoenean; 



 
 

unibertsitatearekin daukan lotura profesionala, funtzionarioena barne, edozein 
delarik ere. 

b) Ezustean hutsik geratutako plazen irakaskuntza bete behar denean, unean 
uneko akademi ikasturtea amaitu arte. 

c) Salbuespenez, eta, betiere, Irakasleen Plan Zuzendariaren babesean 
hartutako akordioekin bat etorrita, aurrekontuz hornituta egonik irakasle 
funtzionario edo lan-kontratuko irakasleen plaza baten aldi baterako irakaskuntza-
hornidura, arauek aurreikusitako erari jarraituz plaza behin betiko beteko den arte. 

Lehiaketan parte hartu nahi dutenek lehiaketan parte hartzeko baldintza 
orokorrak eta baldintza akademiko zehatzak bete beharko dituzte eskariak 
aurkezteko epea amaitu aurretik eta kontratua sinatzeko egunera arte mantendu: 

1.- BALDINTZA OROKORRAK: 

1.- Hamasei urte beteta izatea. 

2.- Zigor espedientearen bidez Estatuko Administrazioan, Erkidego Autonomoko 
Administrazioan edo Erakunde edo Udal Administrazioan zerbitzutik aldendua ez 
egotea edo funtzio publikoak betetzeko suspenditua edo gaitasunik gabe ez egotea. 
Espainiar herritartasuna ez izatekotan bere Estatuan funtzio publikoan sartzea 
galarazten duen diziplina zigor edo kondena penala ez izatea. Hori guztia, zinpeko 
aitormenaren bidez egingo da. 

3.- Unibertsitateko irakaslearen lana betetzea galarazten duen gaixotasun edo 
akats fisiko edo psikikorik ez izatea. 

4.- Curriculum-fitxa telematikoki betetzea. 

5.- Instantzia behar bezala beteta aurkeztea, modu telematikoan, posta 
elektronikoaren helbide bat eman beharko da nahitaez. 

6.- Lehiaketa bakoitzean parte hartzeko tasak ordaintzea. Instantziak aurkezteko 
epean zenbateko horiek bere osotasunean ordaindu ez dituzten izangai guztiak 
lehiaketatik kanpo geratuko dira, eta ez da beste eperik zabalduko tasok 
ordaintzeko edo falta dena osatzeko. 

2.- BALDINTZA AKADEMIKOAK: 

1.- Beharrezkoa izango da lizentziatu, ingeniari, gradu edo arkitekto titulua izatea 
edo horien titulu baliokideren bat. 

Ondoren aipaturiko jakintza arloetan ordezkoak egiteko zerrendetara sartzeko, 
nahikoa izango da unibertsitateko diplomatua, arkitekto teknikoa, ingeniari 
teknikoa edo horien titulu baliokideren bat izatea: 0065 Materialen Zientzia eta 
Metalurgia-Ingeniaritza; 0187 Gorputz-Adierazpidearen Didaktika; 0190 Musika-
Adierazpidearen Didaktika; 0193 Plastika-Adierazpidearen Didaktika; 0255 
Erizaintza; 0305 Ingeniaritzaren Adierazpen Grafikoa; 0413 Fisioterapia; 0505 
Kartografia, Geodesia eta Fotogrametria-Ingeniaritza; 0510 Eraikuntzaren 
Ingeniaritza; 0515 Fabrikazio Prozesuen Ingeniaritza; 0520 Sistemen Ingeniaritza eta 
Automatika; 0535 Ingeniaritza Elektrikoa; 0545 Ingeniaritza Mekanikoa; 0590 Makina 
eta Motor Termikoak; 0605 Ingurumen Jarraituen Mekanika eta Egituren Teoria; 
0720 Ingeniaritzako Proiektuak eta 0813 Gizarte-Langintza eta Gizarte-Zerbitzuak. 



 
 
2.- Euskarazko hizkuntza eskakizuna zehaztuta daukaten kontratuetarako 

izangaiek Euskal Herriko Unibertsitatean Euskaraz Irakasteko Gaitasuna izatea eta 
gaitasun hori egiaztatu beharko dute Euskarako errektoreordeak 2002ko ekainaren 
5ean emandako erabakiari jarraituz (2002ko uztailaren 11ko EHAA) edo Hizkuntzen 
Europako Erreferentzi Marko Bateratuko C1 mailaren pareko tituluak (2010eko 
azaroaren 15eko EHAA) izan beharko dira. 

3.- Hizkuntza ez ofizialetan eskolak emateko premiak betetzeko kontratuetan 
aritzera deitua izan ahal izateko, kasuan kasuko hizkuntzan eskolak emateko 
gaitasuna izan beharko da egiaztatuta, Universidad del País Vasco/Euskal Herriko 
Unibertsitateko Gobernu Kontseiluak 2010eko ekainaren 24an onartutako 
erabakiari jarraituz, horren bidez ofizialak ez diren hizkuntzetan irakaskuntza 
eskaintzeko egiaztagiria eskuratzeari buruzko arautegia onartu baitzen (2010-12-
02ko EHAA) eta 2012ko martxoaren 8ko erabakiaren eranskinean, Universidad del 
País Vasco / Euskal Herriko Unibertsitateko errektorearena, ofizialak ez diren 
hizkuntzen baliokidetzari buruzkoa. 

Lehiaketan parte hartzeko baldintzak eskariak aurkezteko epea amaitu aurretik 
eduki beharko dira beteta. Hala ere, salbuespena da euskara edo hizkuntza ez 
ofizialak direla-eta beherago adierazitakoa. 

Lehiaketan parte hartu nahi dutenek eskaera bete beharko dute bide telematikoa 
erabiliz, http://gestion-enplegu.ehu.es, eta UPV/EHUko Irakasle-ikertzaileen arloko 
errektoreorde jaunari igorri,  hemen aipatzen den dokumentazioarekin batera: 

1.- Curriculum-fitxa 

2.-Instantzia behar bezala beteta. Bertan posta elektronikoaren helbide bat eman 
beharko da nahitaez. 

Zerrendan kide bakoitzak egindako aukerak ere agertuko dira, hain zuzen ere 
honakoak: 

a) Lanaldi osoko edo partzialeko ordezkoak campus bakoitzerako. 

Campus bat edo bat baino gehiago aukeratu ahal izango dira, eta lanaldirako 
aukerak ondokoak izango dira: 

- Arduraldi osoan baino ez- Arduraldi partzialean baino ez- Arduraldi osoan zein 
partzialean 

Zerrendako kide batek arduraldi osoan edo lan osoan eta partzialean lan egitea 
aukeratu duenean, arduraldi osoa gurago duela ulertuko da eta arduraldi honekin -
hau da, osoarekin- sortzen diren ordezkoak eskainiko zaizkio, nahiz eta arduraldi 
partzialean lan egiten egon. 

Lan poltsako merituak eguneratzen ez diren bitartean, zerrendako kideek ezin 
izango dituzte aldatu aukerak, campusari, arduraldiari eta hizkuntza eskakizunari 
dagokionez. Salbuespen bakarra euskararen edo hizkuntza ez ofizial baten jakite 
mailari dagokiona izango da, lehiaketan parte hartzeko eskariak aurkeztu ondoren 
ere egiaztatu ahal izango baita agiri honetan zehaztutakoari jarraituz. 

b) Egiaztatuta izanez gero euskaraz irakasteko gaitasuna Euskarako 
errektoreordeak 2002ko ekainaren 5ean emandako erabakiari jarraituz (uztailaren 



 
 

11ko EHAA), edo Hizkuntzen Europako Erreferentzi Marko Bateratuko C1 mailaren 
pareko tituluak (2010eko azaroaren 15eko EHAA) aurkeztuz, izangaiak, ondoko 
aukera hauetariko bat, batzuk edo guztiak hautatu ahal izango ditu ordezkotzak 
egiteko: 

- Euskarazko hizkuntza eskakizuna zehaztuta duten plazak.- Gaztelaniazko 
hizkuntza eskakizuna zehaztuta duten plazak.- Gaztelaniazko eta euskarazko 
hizkuntza eskakizuna edo gaztelaniazkoa bakarrik zehaztuta duten plazak. 

c)  Hizkuntza ez ofizialetan betetzen den irakaslaneko premiak asetzeko osatuko 
diren lan-poltsetan sartzeko, kasuan kasuko hizkuntzan eskolak emateko gaitasuna 
izan beharko da egiaztatuta, Universidad del País Vasco/Euskal Herriko 
Unibertsitateko gobernu-kontseiluak, 2010eko ekainaren 24an hizkuntza ez 
ofizialetan irakaskuntza eskaintzeko egiaztagiria eskuratzeari buruz onartutako 
arautegian (2010-12-02ko EHAA) eta 2012ko martxoaren 8ko erabakiaren 
eranskinean, Universidad del País Vasco / Euskal Herriko Unibertsitateko 
errektorearena, ofizialak ez diren hizkuntzen baliokidetzari buruzkoa ezarritakoari 
jarraituz. Kasu honetan izangaiak ondoko aukera hauetariko bat, edo biak hautatu 
ahal izango ditu ordezkotzak egiteko: 

- Ingelesezko hizkuntza eskakizuna duten plazak.- Frantseseko hizkuntza 
eskakizuna duten plazak. 

Zerrendako kideak euskaraz irakasteko gaitasuna egiaztatu badu eta ez duenean 
aukerarik egin, mota guztietako plazak betetzeko aukera egiten duela ulertuko da. 

Izangaiak hizkuntza ez ofizialean klaseak emateko gaitasuna egiaztatu duenean 
eta aukerarik egiten ez duenean, bai gaztelaniaz bai egiaztatutako hizkuntza ez 
ofizialean ordezkapenak egin nahi dituela ulertuko da. 

Euskaraz zein hizkuntza ez ofizial batean irakasteko gaitasuna egiaztatu ez duten 
izangaiek plaza mota bakarra betetzeko aukera izango dute; hau da, hizkuntza 
eskakizunean gaztelania besterik ez zehaztuta duten plazak. Izangairen batek 
egiaztatuko balu euskaraz edo hizkuntza ez ofizial batean irakasteko gaitasuna 
duela lehiaketan parte hartzeko eskariak aurkeztu ondoren, egiaztatutako 
hizkuntzarekin (euskara, frantzesa edo ingelesa) ordezkoak egin ahal izango lituzke 
une horretatik aurrera. 

3.- Titulu akademikoaren fotokopia edo, hori eduki ezean, titulua lortzeko 
eskubideak ordaindu egin direla adierazten duen egiaztagiri eskaneatua.  

Zerrenda bakoitzerako eskatzen den titulazioa atzerrian lortu bada, Espainian 
homologatuta egon beharko da. Homologazio hori Titulu, Baliokidetza eta 
Homologazioen Azpizuzendaritza Nagusiak egindako egiaztagiriaren bidez 
egiaztatuko da, eta ez da nahikoa izango homologaziorako eskaria egin dela 
egiaztatzen duten agiriak aurkeztea. 

Era berean, Europako Batasuna osatzen duten herrietako herritarrek elkarteko 
kide den beste edozein herritan lortu badute titulua, herri horretan emandako 
titulua onartzen duen Hezkuntza eta Zientzia Ministerioaren Agindua erantsi 
beharko diote tituluari, hau guztia 1995eko urtarrilaren 23an Hezkuntza eta Zientzia 



 
 

Ministerioak emandako Aginduko bederatzigarren atalaren babesean (28ko 
Estatuko Buletin Ofiziala). 

4.- NAN edo pasaporte eskaneatua. 

5.- Zinpeko aitorpena, behar bezala sinatuta, agertuz ezen  lehiakidea ez dela egon 
diziplina espedientearen bidez administrazio publikoetatik aldenduta, eginkizun 
publikoak betetzeko ezgaituta eta ez duela etenda izan eginkizunok betetzeko 
eskubidea. 

6.- Tasen ordainketa: 

a).- Tasa ordaintzeko ordainketa pasbidea erabiliz gero edo ordainagiria eskari 
telematikoa egiterakoan jeitsi eta inprimitutakoa bada, ez da ordainagiriaren kopia 
erantsi beharko. 

b).- Ordainketa banketxean zuzenean eginez gero bide telematikoko ordainagiria 
erabili gabe, edo transferentzia bidez eginez gero, ordainagiria eskaneatu eta 
zebitzarira igo beharko da. Ordainagiriak zigilua izan behar du. 

Hauek dira lan poltsa bakoitzeko ordaindu beharreko tasak: 

.- 10,68 euro, gutxienez lizentziatu, arkitekto, gradu edo goi mailako ingeniariaren 
titulazioa eskatzen den zerrendetarako. 

.- 8,91 euro, gutxienez unibertsitateko diplomatua, arkitekto teknikoa edo 
ingeniari teknikoa izatea eskatzen den zerrendetarako. 

Hau da unibertsitatearen kontu korrontean datuak, lehiaketako tasak bankuan 
egindako diru-sarreraren edo transferentziaren bidez ordaindu nahi izanez gero: 

KUTXABANK: UPV/EHU Irakasleen Errektoreordetza.Irakasleen lehiaketen 
tasakKontu zk: 2095 0292 94 3239002233 

Izen-abizenak eta aurkezten deneko plazaren ordena zenbakia zehaztu beharko 
dira bertan. Bestela, Herri Administrazioen Araubide Juridikoari eta Administrazio 
Prozedura Erkideari buruzko Legeko 38.4 artikuluan ezarririko edozein prozedura 
erabil daiteke. 

Lehiakideek posta igorpenez edo igorpen telegrafikoz ordaintzen dutenean, 
helbide honetara zuzendu beharko dute: Lehiaketa Atala, posta kutxa: 1.397, Bilbo 
48080. 

7.- Euskarazko hizkuntz eskakizuna zehaztuta daukaten plazetarako, izangaiak 
euskaraz irakasteko gaitasunagiria izan beharko du, Euskararako errektoreordeak 
2002ko ekainaren 5ean emandako erabakiari jarraituz (uztailaren 11ko EHAA), edo 
Hizkuntzen Europako Erreferentzi Marko Bateratuko C1 mailaren pareko titulua 
(2010eko azaroaren 15eko EHAA).Hizkuntza ez ofizialetan betetzen den irakaslaneko 
premiak asetzeko osatuko diren lan poltsetan sartzeko, kasuan kasuko hizkuntzan 
eskolak emateko gaitasuna izan beharko da egiaztatuta, Universidad del País 
Vasco/Euskal Herriko Unibertsitateko Gobernu Kontseiluak, 2010eko ekainaren 
24an hizkuntza ez ofizialetan irakaskuntza eskaintzeko egiaztagiria eskuratzeari 
buruz onartutako arautegian (2010-12-02ko EHAA) ezarritakoari jarraituz. 



 
 
8.- Lehiakideek aurkeztu beharko dituzte deialdiko baldintzak betetzen dituztela 

justifikatzen dituzten dokumentuak, bai eta curriculumean adierazitako merituak 
justifikatzen dituzten dokumentuak ere. Dokumentu horiek zerbitzarian kargatuko 
dira, pdf formatuan. Eskaria egiten den unean baino ezin izango dira kargatu 
dokumentuok, pdf formatuan, zerbitzarian. Hortik aurrera ezingo da erabili bide 
telematikoa; beraz, dokumentu berriak beranduago aurkeztu nahi dituztenek 
UPV/EHUko Erregistro Orokorraren bitartez egin beharko dute, edonola ere 
lehiaketan parte hartzeko eskariak aurkezteko epea amaitu baino lehen.  

Curriculum-fitxa, aldaketak egin ahal  izateko eskuragarri izango da, lehiaketan 
parte hartzeko instantziak aurkezteko azken data arte. 

Instantzian alegatutako merezimenduak egiaztatzeko dokumentazioa bide 
telematikoaren bidez aurkeztu ez denean, bi era egongo dira merituak justifikatzen 
dituzten dokumentuak aurkezteko: paperean edo euskarri informatikoan. Papera 
aukeratuz gero, curriculumean aipatutako merituak justifikatzen dituzten 
dokumentuen fotokopia arruntak aurkeztu beharko dira. Euskarri informatikoan 
aurkezteko, berriz, CD-ROM edo DVD batean sartuko dira dokumentu eskaneatuak 
(pdf formatuan). 

Irakaskuntzako esperientzia, oro har, honela egiaztatu beharko da: 

• Euskal Herriko Unibertsitatean betetako zerbitzuak ez dira egiaztatu beharko, 
unibertsitateak berak erantsiko baititu agiriok. Hala ere, lehiakideak emandako 
irakasgaiei buruzko egiaztagiriak aurkeztu ahal izango ditu. 

• Irakaskuntza publikoan betetako zerbitzuak egiaztatzeko zerbitzuen orria 
aurkeztu beharko da, bai eta egiaztagiri bat ere arduraldia eta irakatsitako gaiak 
zehaztuta. 

• Irakaskuntza pribatuan betetako zerbitzuak egiaztatzeko lan kontratua aurkeztu 
behar da eta Gizarte Segurantzaren Diruzaintza Nagusiak emandako egiaztagiria 
bertan zehaztuta ikastegiaren izena (enpresa) eta altan egondako aldia. Egiaztagiri 
bat ere aurkeztu beharko da irakatsi diren gaiak zeintzuk izan diren zehaztuta.  

Laneko esperientzia egiaztatzeko, oro har, honako agiriak aurkeztu beharko dira: 

• Inoren kontura egindako lan esperientzia denean, kontratuaren kopia eta 
Gizarte Segurantzaren Diruzaintza Nagusiaren egiaztagiria. Era berean, enpresaren 
egiaztagiria ere aurkeztu behar da lanpostua eta egindako zereginak zehaztuta. 

• Norebere kontura egindako lan esperientzia egiaztatzeko zinpeko aitorpena 
egindako lanak zehaztuta, eta Ogasunaren egiaztagiria Jarduera Ekonomikoen 
Zergan alta emanda egondako aldia jasota. Horrez gain, egindako lanen 
egiaztagiriak ere aurkeztu beharko dira (BEZaren aitorpena, adibidez). 

Bekak egiaztatzeko, berriz, beka deialdia egin zuen organoaren ziurtagiria 
aurkeztuko da. Ziurtagiri horretan beren-beregi adieraziko da noiztik noiz arte izan 
zuen beka lehiakideak, eta denboraldi horretan etenaldirik egon zen ala ez. 

Eskaerak aurkezteko epea bukatu ondoren, ez da beste eperik zabalduko 
merezimendu gehiago edo eskaeran adierazitakoen agiriak aurkezteko.  

Dena dela, eskariak aurkezteko epea amaitu ondoren izangairen batek 
egiaztatuko balu euskaraz edo hizkuntza ez ofizialen batean irakasteko gaitasuna 



 
 

duela eta, aipaturiko betebeharra betetzen duelako agiria, kasuan kasukoa, Deialdi 
eta Lehiaketen Atalean aurkezten badu, euskarako hizkuntza eskakizuna daukaten 
edo hizkuntza ez ofizialetako plazen ordezkoak eskaini ahal izango zaizkio une 
horretatik aurrera. Egiaztagiria onartutako eta ez onartutako izangaien behin-betiko 
zerrenda argitaratu ostean egingo balitz,ez da kontutan izango merezimenduak 
baloratzean emandako puntuazioan. 

Eskari eta curriculum-fitxaren ereduak, bete ondoren aurkeztu beharrekoak, 
aplikazio informatikoan bertan daude, http://gestion-enplegu.ehu.es helbidean. 

Instantziak aurkezteko epea 2015eko apirilaren 16tik 2015eko maiatzaren 
08ra artekoa izango da, biak barne.  

 Eskari telematikoa egiten denean aplikazioak berak erregistratuko du sarrera, eta 
erregistroko zenbakia eta data zeintzuk diren jakinaraziko dio interesatuari. 

 Lehiakideak merezimenduak on-line egiaztatzen ez dituenean, egiaztapen hori 
Euskal Herriko Unibertsitateko erregistro orokorretan aurkeztu beharko dira edo, 
bestela UPV/EHUko Gobernu Kontseiluak 2012ko maiatzaren 16an onartutako 
arautegian, hau da, Erregistro Orokorraren Antolaketa eta Funtzionamendurako eta 
Erregistro Elektronikoa Sortzeko Arautegian, zehaztutako beste edozein bide 
erabilita (ekainaren 18ko EHAA). Araudi horren bidez garatu egiten da azaroaren 
26ko 30/1992 Legeak, Administrazio publikoen araubide juridikoaren eta 
administrazio prozedura erkidearenak (azaroaren 27ko EBO), zehaztutakoa. 
 
    UPV/EHUko Erregistro Orokorreko bulegoak zehaztuta daude UPV/EHUko 
Gobernu Kontseiluak 2012ko maiatzaren 16an onartutako arautegiko, hau da, 
Erregistro Orokorraren Antolaketa eta Funtzionamendurako eta Erregistro 
Elektronikoa Sortzeko Arautegiko I. eranskinean. Erregistroko bulegoen zerrenda 
hori jendaurrean egongo da UPV/EHUko ikastegietako idazkaritzetan Errektoregoko 
bulegoetan, Bilboko Larrako Etxekoan, Arabako Campuseko Errektoreordetzan eta 
Donostiako Ignacio Mª Barriola Ikasgelategian. Internetenere eskuratu ahal izango 
da: http:www.ehu.es/erregistroko_bulegoak.html. 

Hauxe da Araba, Bizkaia eta Gipuzkoako campusetako erregistro orokorren 
ordutegia: astelehenetik ostiralera, 9:00etatik 13:00etara goizez eta 15:00etatik 
16:30era arratsaldez; ostiraletan, udako lanaldian eta Aste Santuko eta Gabonetako 
txandetan, 9:00etatik 13:00etara.  

Erregistro Orokorraren bulegoak itxita egongo dira dagokien jaiegunetan, 
“Administrazio eta zerbitzuetako langileen lanaldia, ordutegi, oporraldi eta 
baimenei” buruzko zirkularrak dioenarekin bat. 

Erregistro Orokorraren bulegoek, aipaturiko zirkularrak dioena ikusita, ohar bat 
jarriko dute, toki agerian, jakinarazteko zeintzuk izango diren jaiegunak eta goizeko 
ordutegia izango dutenak. 

Merezimenduen justifikagiriak posta bulegoetan aurkezten duten interesdunek 
abenduaren 3ko 1829/1999 errege-dekretuko 31. artikuluak xedatutako moduan 
aurkeztu behar dute. 1829/1999 errege-dekretuak posta-zerbitzuak arautzen ditu, 
eta honako hau xedatzen du: 



 
 
 “Hiritarrek edo erakundeek administrazio publikoen organoei igorritako eskariak, 

idazkiak eta komunikazioak postazal irekian aurkeztu beharko dira, igorri nahi den 
agiriaren lehenengo orriaren idazpuruan, argitasunez, dokumentua aurkeztu deneko 
bulegoaren izena eta onarpena data, tokia, ordua eta minutua agerian jar daitezen. 
Igorleak eskatu ahal izango du, era berean, igorpenaren baldintzak agertzeko igorri 
nahi den dokumentu nagusiaren kopia, fotokopiaren lehenengo orrian edo beste 
edozein kopiagintza-eratan, aldez aurretik jatorrizko agiriarekin parekatu eta 
berdinak direla ziurtatuz gero, kasuan kasuko administrazio-organo eskudunaren 
aurrean dokumentua aurkeztu egin duela kreditatuko duen ziurtagiri bezala eman 
beharko dena. 

Aipaturiko diligentziak eginda, igorleak berak itxiko du postazala eta enplegatuak 
onarpena formalizatu eta onarpenaren gordekina emango du, honen matrizea 
bulegoan artxibatuko duelarik. 

Posta-zerbitzu unibertsalaren eskaintzaren agindua duen eragileak onarturiko 
igorpenak, artikulu honetan aurreikusitako prozesuak errespetaturik, behar bezala 
aurkeztutzat hartuko dira, administrazio publikoaren erregimen juridikoaren eta 
administrazio-prozedura bateratuaren azaroaren 26ko 30/1992 legearen 38. artikuluan 
eta honen garapen arautegian aurreikusten diren ondorioetarako.” 

Eskariak aurkezteko epea amaiturik, unibertsitateko Errektoregoak onartu eta ez 
onartuen behin-behineko zerrenda argitaratuko du Lehiaketa Atalean eta 
campusetako errektoreordetzetan. Hamar egunetako epe bat irekiko da, zerrenda 
hori Lehiaketa Atalean argitaratzen den egunaren biharamunetik aurrera, lehen 
aipatutako dokumentuak (1etik 6ra) zuzentzeko, bai eta zerrenda horren kontrako 
erreklamazioak aurkezteko ere. Epe horretan zuzenketa egiten ez dutenek behin 
betirako geldituko dira kanporatuta. Behin epea bukatuta, zerrenda behin betikoa 
izango da eta haren kontra berraztertzeko errekurtsoa aurkeztu ahal izango da 
hilabeteko epean edo, zuzenean, administrazioarekiko auzi-errekurtsoa jarri 
hilabete biko epean, epe biak zerrenda argiratzen denetik kontatzen hasita. 

Lehiakideak bere eskariaren jarraipena egin ahal izango du, eskaera egiteko 
erabili zuen aplikazio informatikoan bertan. 

Euskarazko hizkuntza eskakizuna daukaten plazen kasuan, bigarren oinarriko 2, 3 
eta 4 eta 6 zenbakietan adierazitako agiriak ez badira aurkeztu, izangaiak ezin izango 
du kontraturik sinatu, eta plaza betetzeko eskaintza egin eta hurrengo hiru egunetan 
agiriok aurkeztu ezean, hurrengo izangaiari deitu ahal izango zaio. 

Dena dela eskariak aurkezteko epea amaitu aurretik bete beharko dira baldintzak 
beti. Salbuespen bakarra euskaraz edo hizkuntza ez ofizial batean irakasteko 
gaitasun agiria izango da, gorago aipatutakoari jarraituz. 

Lehiaketetako epaimahaiak Euskal Herriko Unibertsitateko irakasleen ordezkoak 
egiteko zerrendak gestionatzeko irizpideei buruzko arautegian aipatzen diren 
epaimahaiak izango dira (2011ko martxoaren 25eko EHAA). 

Lehiaketetako epaimahaiak deialdia interpretatzeko eta deialdian espreski 
arautzen ez diren arazoei erantzuna emateko gaitasuna du eta, edonola, aholkua 
eska dezake. 



 
 
Epaimahaiaren proposamenak unibertsitateko Lehiaketa Ataleko eta 

campusetako errektoreordetzetako iragarki tauletan argitaratuko dira. Epaimahaiek 
kontratuak adjudikatzeko egiten dituzten proposamenen kontra gora jotzeko 
errekurtsoa zuzendu ahal izango zaio unibertsitate honetako Irakasle-ikertzaileen 
arloko errektoreorde jaunari. Horretarako, hilabeteko epea izango da proposamen 
horiek Lehiaketa Ataleko iragarki tauletan argitaratzen diren egunaren 
biharamunetik kontatzen hasita. Dena dela, horrek ez du eragotziko beste edozein 
motatako errekurtsorik jartzea. Gorako errekurtsoen berri aipatutako iragarki taulen 
bidez emango zaie interesdunei. Era berean posta elektronikoz jakinaraziko da, data 
berean, eta 10 egunetako epe irekiko da alegazioak aurkezteko. 

 

Zerrendako kideei telefono edo posta elektronikoz eskainiko zaie ordezkoak 
egiteko aukera (berek adierazitako telefono zenbakia –finkoa zein sakelekoa– edo 
posta elektronikoa erabiliko da). Ezinezkoa bada harremanetan jartzea, hurrengo 24 
orduetan beste bi aldiz egingo da harremanetan jartzeko ahalegina, eta ez bada 
erantzunik lortzen, zerrendako hurrengo kideari deituko zaio. 

Ordezkoa egiteko eskaintza jasoko dutenek 3 egun izango dituzte kontratua 
sinatzeko, eskaintzaren berri ematen zaien egunaren biharamunetik kontatzen 
hasita. Epe horretan aurkeztuko ez balira kontratua sinatzera, kasuan kasuko 
irakaslearen ordezkoa izateko kontratuari uko egin diotela ulertuko da, eta, 
ondorioz, zerrendan agertzen den hurrengo kideari deituko litzaioke. 

Oso kasu berezietan, eta Irakasleen Errektoreordetzak hala erabakiko balu, 
aurreko paragrafoan adierazitako epea luzatu egingo litzateke. 

Lan kontratuetan sei hilabeteko proba aldia ezarriko da. 

Bateraezina da unibertsitate honetan irakasle gisa arduraldi partzialeko bi 
kontratu izatea aldi berean. 

 

Honakoak izango dira izena emandako zerrendatik behin betiko kanporatua 
izateko arrazoiak:  

a) Izenpetutako lan kontratu bati uko egitea, edozein dela ere horretarako 
arrazoia, kontuan hartuta betiere UPV/EHUko irakasleen ordezkoak egiteko 
zerrendak gestionatzeko arautegiko 7.2 artikuluan egoera hobetzea dela-eta 
aipatutakoa. Arduraldi partzialeko kontratu bati uko egiteko arrazoia momentuan 
sortutako bateraezintasuna bada, horrek ez du ekarriko lan poltsatik behin betiko 
kanporatzea. 

b) UPV/EHUko irakasleen ordezkoak egiteko zerrendak gestionatzeko arautegiko 
8. artikuluan adierazitako arrazoiren bat oinarri ez izanda uko egiten badio 
eskaintzari. 

c) Lehenetsitako ezaugarriak (arduraldia, lurraldea, eta abar) dituen plaza bateko 
ordezkoa egitera deituta, ez bada agertzen horretarako izango duen epearen 
barruan eta uko egitea justifikatzen duen agiririk aurkezten ez badu. 



 
 
d) Zigortua izan bada diziplina espediente bidez arau hauste larri edo oso 

larriagatik. 

Deialdi honi buruzko informazioa Universidad del País Vasco/Euskal Herriko 
Unibertsitateko Lehiaketa Atalean eskainiko da, honako helbide honetan: 
Errektoregoa, Leioako Campusa (Bizkaia). 

Deialdi honen kontra aukerako berraztertze errekurtsoa aurkeztu ahal izango zaio 
irakasle-ikertzaileen arloko errektoreorde jaunari, hilabeteko epean; bestela, 
zuzenean jarri ahal izango da administrazioarekiko auzi-errekurtsoa jurisdikzio 
horretako Bilboko epaitegian, hilabete biko epean, epe biak deialdia argitaratu eta 
biharamunetik kontatzen hasita. 

Leioa, 2015eko apirilaren 15a 

